
 
 

 

 

Newry Offices, O’Hagan House, Monaghan Row, Newry, BT35 8DJ 
Downpatrick Offices, Downshire Civic Centre, Downshire Estate, Downpatrick, BT30 6GQ 

NEWS RELEASE 
18 September 2025 

Coiscéimeanna na Coille ag filleadh ar Shliabh gCuillinn le hEispéireas Tumthach na 
Samhna a cheiliúradh  

Tá lúcháir ar Chomhairle Ceantair an Iúir, Mhúrn agus an Dúin go mbeidh ‘Coiscéimeanna na 
Coille’ ar siúl arís i bPáirc Foraoise Shliabh gCuillinn, Co Ard Mhacha. Rithfidh clár na bliana seo 
ó Dé Luain 20 go dtí Dé Domhnaigh 26 Deireadh Fómhair 2025. Beidh deis nár chóir a 
chailleadh ag cónaitheoirí agus cuairteoirí sult a bhaint as meon na Samhna. 
 
Déanfar ceiliúradh arís ar an fhéile Ghaelach ‘Samhain’ a cheanglaíonn deireadh aimsir an 
fhómhair le tús an gheimhridh, agus Páirc Foraoise Shliabh gCuillinn á claochlú ina saol 
osnádúrtha. Tiocfaidh cuairteoirí ar mheascán draíochtúil de scéalaíocht thumthach, carachtair 
mhealltacha, soilse iontacha agus pléisiúir shéasúracha, i dtírdhreach uaigneach álainn na 
páirce. 
 
Dúirt Cathaoirleach Chomhairle Ceantair an Iúir, Mhúrn agus an Dúin, an Comhairleoir Pilib Mac 
Cathmhaoil, “Is imeacht draíochtúil é Coiscéimeanna na Coille agus is féile í a bhfuil an-tóir ag 
teaghlaigh uirthi ar fud ár gceantair agus níos faide i gcéin. Tugann sí deis do pháistí agus do 
dhaoine fásta araon taitneamh a bhaint as meon na Samhna ar bhealach sábháilte, spraíúil 
agus dodhearmadta agus tugann sí béaloideas agus miotais na háite chun beatha. Tá Sliabh 
gCuillinn i gcroílár Gheopháirc Mhúrn, Shliabh gCuillinn agus Bhaile Loch Cuan, suíomh atá foirfe 
don cheiliúradh seo.  Is áit ar leith é chun taitneamh a bhaint as meon na Samhna mar gheall 
ar an na cosáin choillearnaí mhistéireacha.” 
 
Sna tráthnónta seo, rachaidh cuairteoirí ar chonair threoraithe shoilsithe a aistreofar ó bhunús 
Fhéile na Samhna iad go dtí Oíche Shamhna mar a cheiliúrtar sa lá atá inniu ann í. Ó Dé Luain 
20 go dtí Dé Sathairn 25 Deireadh Fómhair, beidh seisiúin treoraithe ar siúl gach tráthnóna ón 
5.00in, ag imeacht gach 55 bhomaite go dtí an seisiún deiridh a thosaíonn ag 9in.  
 
Dé Domhnaigh 26 Deireadh Fómhair, díreofar ar an oidhreacht Éireannach atá taobh thiar 
d’fhéile Gaelach na Samhna agus beidh seisiúin Ghaeilge ag leanúint an sceidil chéanna - ag 
tosú ag 5in agus ag imeacht gach 55 nóiméad go dtí 9in. 
 
Le féile ionchuimsitheach a dhéanamh di, beidh seisiúin atá oiriúnach do dhaoine le huathachas 
ar siúl gach tráthnóna ó Dé Luain 20 go dtí Dé Domhnaigh 26 Deireadh Fómhair, ag 5in agus 
6in. Beidh an suíomh níos gile ag an na hamanna seo agus leibhéal an cheoil níos ísle chun 
freastal ar chuairteoirí a bhfuil riachtanais chéadfacha nó rochtana acu. 
 
I mbliana, beidh ticéid saor in aisce agus ní ligfear isteach ach iad siúd a bhfuil ticéad acu. 
Beidh ticéid ar fáil Dé Luain 6 Deireadh Fómhair ar 10rn ar shuíomh gréasáin Visit Mourne: 
www.visitmournemountains.co.uk. Ligfear isteach carr amháin le gach ticéad agus ní 
cheadaítear níos mó ná dhá thicéad an teaghlach. 
 

http://www.visitmournemountains.co.uk/

Chomh maith leis an fhéile Coiscéimeanna na Coille, beidh clár spreagúil imeachtaí faoi choinne 
Oíche Shamhna ar siúl a dhéanfaidh cultúr agus oidhreacht an cheantair a cheiliúradh. Cuirfidh 
na himeachtaí seo leis an réimse iontach rudaí atá ar fáil cheana féin do mhuintir na háite agus 
do chuairteoirí araon.  
 
Lean an Comhairleoir Mac Cathmhaoil leis,  
“Is áit iontach i gcónaí Páirc Foraoise Shliabh gCuillinn chun sult a bhaint as an fhómhar, áit a 
bhfuil conairí ciúine coillearnaí, radharcanna iontacha Fháinne Cnoc Shliabh gCuillinn, thar na 
Beanna Boirche, Leithinis Chuaille agus Droimníní Ard Mhacha agus tá áiseanna den scoth ar fáil 
do shiúlóirí agus do theaghlaigh. Mar sin de, gléas amach tú féin don aimsir agus bí faoin aer 
faoi choinne Oíche Shamhna.” 
 
Le smaointí a spreagadh ar áiteanna le stopadh, le hithe agus le tuilleadh rudaí a dhéanamh 
agus tú anseo sna Beanna Boirche agus i bhFáinne Cnoc Shliabh gCuillinn, agus le haghaidh 
sonraí ar Oll-Eachtraí téigh chuig www.visitmournemountains.co.uk/giant-adventures  
Lean leathanaigh meán sóisialta a bhaineann leis na Beanna Boirche agus Fáinne Cnoc Shliabh 
gCuillinn @VisitMourne le haghaidh meabhrúchán agus uasdátaithe. 

